
Хурит мньщи хумыг Алексей Петрович Полищук ос Александр Юрьевич  
Захаров пслым лг. Тн Ханты-Мансийск ӯсн Хльӯс район Кульпас пвылныл 

ёхталасг, «Рахтынья» нампа община хӯлыт тыналан мгсыл тыг тотыгласг. 
Ты урыл мтыт газетат ловиньтн.

Пс колытт лнэ мхум 
йильпи колыл мивет

Мирн приим хтпат сапрнин атхатыгллсыт
Ты тпост округ депутатыт атпан нупыл  

китыт сапрнин акван-атхатыгласыт  
ос нилахуйлов свсыр тлат урыл ос тва 
скконытн пирмайтан лтыӈ вылтыт  
потыртасыт.

Ты тл Югра мт пс колытт 
лнэ мхум йильпи колыл миӈкве 
патавет. Ты урыл Геннадий Бух-
тин, округ губернатор вӈын  
хум, мирколт сапрни лум  
порат лвыс. Ос ты мхум тнт 
йильпи колыл мивет, хотьют  
коланыл 2012 тл мус щар псыг 
хасвсыт.

Ты врмаль ань округ кӯщай 
Наталья Комарова ткыщ ураль-
тым ньщитэ. Мхум мгыс 
тыи щар трвитыӈ врмаль, 
тыт лнэ мир кӯщай н ёт 
хнтхатыгланныл порат,  
таве ты урыл сэвтал акваг  
китыглыяныл. Округувт пуссын 
аквъёт 5 стыра свиткем хтпа 
тамле лль колытт лгыт. 

Ты программа хосыт 65 стыра 

свит квадратный метра лнэ  
кол ӯнттуӈкве ри. Ты тла  
мгыс 2015 тлт 1 миллиард 710 
миллион солкви тах холтаве. 
Кӯщай хум лвыс, свыӈплэ 
мхум ты тл йильпи колн тах 
внтлгыт. 

Ты врмаль 2017 тл мус 
рӯпитаӈкве паты. Ань хӯрум 
тлн 4 миллиард 465 мил-
лион солкви тстувес, ты  
тлытт сыс пс колытт лнэ 
мхум пуссын йильпи колыл  
тах мивет. Свыӈплэ олныт 
округ бюджетныл холтавет, мт 
охсатэ ос Федеральный ЖКХ  
фондыл миве.

Округ губернатор пресс-
службатэ ктум лххал мньщи 

лтӈыг Николай МЕРОВ хансыстэ.

Акв врмальт депу-
татыт пуссын акван-
ксащим лсыт, тн 
Евгений Борисович Бот- 
винкин округ прокурор 
кӯщаиг приясаныл. 
йка ты лы-плт про-
курор вӈын хумыг 
рӯпитас. Тувыл Лео-
нид Юрьевич Дольни-
ков, Нижневартовск 
ӯсныл лнэ депутат, 
ёмас рӯпататэ мгыс 
мгылт щнэ сгын  
посыл майвес. 

Мт тлат палт мирн 
приим хтпат твнакт 
тнки халанылт мощ 
воритотсыт. Мт хн 
м  н ы л  т ы г ёх т ы н 
хтпат урыл св потыр 
лыс.  Акв щпитан 
сккон щирыл неком-
мерческий организа-
цият мгыс бюджетныл 
свнув олн тстуӈкве 
ввгыт. Ты олныт мт 
мныл ёхтум хтпат 

матыр тланылт нтнэ 
м  г ы с  в о с  м и в е т.  
А н ь  Л Д П Р  п а рт и -
я т р ӯ п и т а н  д е п у-
татыт ты врмалит 
лаль  лаквтуӈкве ат 
таӈхияныл. Тн лв-
гыт, ты лы-плт мт 
сккон пирмайтан щи-
рыл тн ксащасыт,  
хотты лы мныл ёхтум  
хтпа ат тл лӯимт  
ке лы ос рӯпиты, тнт  
ущ тавн сыресыр 
нтмил вруӈкве па-
тгыт. Ос йильпи лтыӈ 
ты  сккон палт мн  
д е п у т а т а н у в  п и р -
майтгыт ке, хн м- 
ныл сака св мори  
хтпа тыг ёхтуӈкве 
квлапи ос пуссын 
нтмил ввуӈкве тах 
патгыт. 

Ты сккон лаль  
тотнэ депутатыт лв-
сыт, тн федераль-
ный сккон пирмай-

тым щирыл таве лаль 
хансуӈкве патыяныл. 
Евгений Марков тнт 
ювле-лгалас, Россия 
янытыл мт лнэ рес-
публикат ос округыт 
тнки палтаныл там-
ле врмаль вргыт ке, 
тыи тн тланыл. Ос 
мн газ, м-вй нх-
винэ мвн мори хтпа 
ввуӈкве щар ат ри  
кос.

Мт скконыт палт 
хӯлтнэ лтӈыт ёмщакв  
рталавсыт ос тна-
ныл тра пирмайтаса-
ныл. Тох гмыӈ-мосыӈ, 
сакватахтам хтпат 
рӯпатал минэ порат,  
тот савалаттл рӯпи-
таӈкве вос врмы-
нувыт. Рӯпитан кола-
нылт тнанылн рнэ 
утыл щпитым вос 
лгыт. 

Тувыл Победа 70 
тл янытлан хталэ 
мгыс олныт тстын 
нак вылтыт потыр-
тасыт. Таимгыс округ 
янытыл лнэ ӯсанувт, 
пвланувт свсыр кас 
врнэ накыт щпи- 

тавет. Акв яныг проект 
«Фронтовой привал»  
намаим лы. Ань де-
путатский фонд плыл 
2 млн. 400 стыра  
солкви тув тстуӈкве 
лвхатсыт. Хнтлуӈкве  
ялум хтпат пуссын  
олн-нтмилыл мивет  
м а н о с  к ол т   щ н э  
м а т ы р  п о р м а с ы л  
ёвтавет. Округув яны-
тыл войнан ялум ань 
254 хтпат хультсыт, 
млты тлт 328 хтпа 
лыс. Тувыл 4 стыра 515 
лумхлас - война порат 
рӯпитам хтпат, война 
паттыиг хум тл хуль-
тум кват, лагерит са-
валам хтпат ос блокад-
ный Ленинград ӯсныл 
тыг ктым хтпат тув  
ловиньтавет.  Тн пус-
сын с олныл нтавет. 

Мтыт  сапрни де-
путатыт яныгпль т- 
пос хтхуйплов хталт 
вруӈкве лвхатсыт. 
Та сыс тва скконыт  
палт лаль лтыӈ тах 
хӯлтгыт. 

Тамара МЕРОВА

Ӯсанув тӯя кастыл щпитаӈкв та 
вылтавсыт

Ннти хансум потранын ты касылн ттн 

Мощ млалнув Сургут 
ӯс кӯщаиг лнэ хум 

Дмитрий Владимирович  
Попов ёт пресс-конференция 
лыс. Тав лххал тотнэ  
мхум нупыл такви ӯст 
врнэ рӯпататэ урыл  
потыртас.

Мн округув янытыл 
культура департамент 

плыл йильпи касыл врвес, 
рущ лтӈыл тамле намыл пин-
вес – «Родной Югре призна-
ние». Ты касыл ювле хультум 
ртыӈ свой тпос 1 хталныл 
ос яныг таквс тпос мус мины. 
Ань ты нёлолов тпос сыс ма-
тыр потыр тув ттуӈкв рви.

Щар влт Дмитрий Влади-
мирович тӯя кастыл ӯсканыт 
тӯйтныл хот-винэ урыл титы-
главес. 

Ювле тав лвыс: «Сль, ты тл 
св тӯйт патыс. Мн Сургутский 
районув щирыл тл сыс патнэ 
тӯйт нёлст нупыл тит санти-
метра осытэ нормаг ловиньтах-
ты. Ты тлы метра арыгтем осыт 
тӯйт патыс. Ты мгсыл тӯйт мо-
ляхнув ӯс коныплн тотуӈкв  
ри. Мт щирыл ӯсхулыянув  
витн лап-маравет. 

Сургут ӯс мувлахи титхуй-
плов мт тӯйт атвес. Нол витэ  
ӯсн ул вос ёхты, та мт лн  
лгыт. Ксыӈ хтал ӯс яны-
тыл титст атпантем  тӯйт  

тотнэ машина рӯпиты. Сур-
г у т  я н ы т ы л  л  ӈ х е  п а -
лытт титст стпан ну- 
пыл хт врыстаг лы. Тна- 
ныл ёмщаквег, сыстамыг нь-
щуӈкв ргыт. Мт щирыл ӯс 
янытыл мнь машинал мхум 
яласаӈкв ат врмгыт».  

Та юи-плт ӯс янытыл пи-
ным лӈхыт урыл Дмитрий Вла-
димирович титыглавес, ты тл  
Сургут ӯс хотты ӯсхуланэ 
щпитаӈкв патавет манос  
нас лӈх котильт лнэ аса- 
нэ пантуӈкв патавет?

«Лӈх хвтасэ тлы ос тӯяг  
сака хащлы. Тлы м пльнэ 
порат лӈханув ащирман нх- 
вртавет. Ты мгсыл лӈх хвтасэ 
плыг та поклы. Тӯяг ос хталув 
исылтанэ порат лӈх хвтасэ  
мнь поклылыт щирыл нол ви-
тын щалтаве. ти витэ ӈкыг  
пльнэ порат лӈх хвтасэ 
плыг та вртаве. Та юи-плт  
лӈхув асыӈыг та мты. 

Ӯс янытыл лӈханув щпитан 
мгсыл св олн ри. Таимгсыл 

мн аквторыг пуссын щир мус 
лӈхув щпитаӈкв ат врмилӯв. 
Ксыӈ тл щар ллиг лнэ  
лӈхыт палытанылт щпи-
тыянӯв. Тув сыс ат-хт лӈх 
щпитаӈкв туп лымв. Ат 
лыманв ос олн ат твылхатнэ 
порат асаныл нас лап-панта- 
вет». 

Ты мк рнэ тит врмалиг 
урыл мнти халувт потрув ты 
лыс. Юи-влт Дмитрий Вла-
димирович лвыс: «Таквсы по-
рат ӯс янытыл лнэ лӈханув 
сунсуӈкв ёхталн, ам ннан пус-
сын ӯриянум».

Александр ВЬЮТКИН

Тит тл сыс акв щёс ты конкурс 
врыглаве. Ань комиссия лы,  
тн ты рӯпата уральтаӈкв паты-
яныл. Тув 14 тл яныт ос тыгыл 
яныгнув мхум тнти потраныл 
ттуӈкв врмгыт. Акв хтпа туп 
акв потыр вос хансы. Тув нас 

ловиньтан потрыт манос мт  
матыр хурип потыр ттуӈкв 
рви. Потрыт титтыг тах урт-
т а в е т :  а к в  н о м и н а ц и я -
тэ  «литературное творчество» 
нампаг лваве, мтанэ - «про-
ектная и исследовательская  
работа». 

Ловиньтан потрыт хаснэ  
мхум тнти потраныл свсыр 
щирыл вос хансыяныл, тн рущ 
лтӈыл тох намаявет – рассказ, 
очерк, эссе.

Мт потрыт мн лнэ мв 
урыл, пс йис накыт урыл хан-
сым вос лгыт. Акв хотьют так-
ви щмьятэ урыл те хансы, тот 
пс рӯтанэ лупсаныл урыл ос 

наманыл пуссын вос хансы-
янэ. Пвылт лум манос ань 
лнэ мирн внэ хтпа вылтыт  
потыр хансуӈкв рви. 

Ты потрыт пуссын округ би-
блиотекат акван-атуӈкв пата- 
вет. Тувыл лаль пуссын тот та  
хультуптавет. Ксыӈ номи-
нациятт щар мк ёмас потыр 
хансум 6 хтпа тах прияве, тит-
тит хтпан ксыӈ места миве.

Нх-патум хтпат ос нврамыт 
пуссын округ библиотека-колт 
янытлаӈкв патавет. Тн потра-
ныл свсыр нпакыт тах ханса-
вет. Ос хтпа ат те ксащи, тав 
потре нмхт ат хансаве.

Валентина ВАСИЛЬЕВА

Нврам винэ щмьят мгыс
Ань нврам винэ щмьятытн св сккон вӈкв ри. Тн 

мгсыланыл ищхӣпыӈ утыт нас лпс лы, рущ лтӈыл там-
ле намыл пиным лы – «Перспективное детство Югры». Нн ты 

урыл матыр вӈкв таӈхегн те, тот ёмащакв тисхатн.

Олн ӯрнэ соссаӈ щмьят 
мгсыл лххал
Св тл округувт «Обеспечение жилыми 

помещениями граждан из числа КМНС» 
нампа программа рӯпиты. Ты хосыт мньщи, 
ханты ос рн щмьят кол ёвтнэ манос ӯнттын 
мгсыл субсидия-олныл мивет.

Программа рнэ щирыл ат 
рӯпиты, мощща щмья олныл 
нтавет. Тыи мгсыл кӯщаит 
тув йильпи лтыӈ ань хансгыт. 
Ты врмаль урыл потыртаӈкве 
тн Ханты-Мансийск ӯст лнэ  
с о с с а ӈ  м  х у м  с а п р  н и н 
ввиньтлсаныл.

Диана Саваровская, кол  
ӯнттын округ департаментыт 
кӯщай вӈын н, ты урыл лвыс: 
«Соссаӈ мхумн нтнэ програм-
ма 2006 тл псныл рӯпиты. 
Ты пора сыс округувт 2 стыра 
186 щмья субсидия-олныл  
нтвсыт. Тн лнэ кол ёв-
тнэ манос ӯнттын мгсыл 3 
миллиард 800 арыгкем стыра  
солкви тстувсыт. Ань очере-
дин иӈ 3 стыра 992  щмья хан-
сым лы. Ты программа  2020 тл  
мус олныл миӈкве патаве,  
ксыӈ лы тл 70 миллион 
солквил хасвес. 

Ты лы-плт районыт ос  
яныг ӯсыт тнки нас оче-
редь щсыт. Тувыл тн пуссын  
Ипотечный агентстван акван-
тотвсыт. Ань тамле врмаль 
лы, тув хасхатам выл мхум 
субсидия-олн ат выгыт. Ту-
выл сккон щирыл, тн касыӈ 
тл уведомление-нпакыл 

ктыглавет ос ты нтмил 
виӈкве лвавет. Щмьят хӯрум 
тпос номсахтуӈкве врмгыт. 
Хӯрум тпос хунь ювле хуль-
ты, туп тнт мт щмьят тамле  
нпакыл ктавет. 

Тва хтпат ст щёс тамле 
пищмал ёхталавсыт. Тн ювле 
лтыӈ ат ктгыт, тох нассксыг 
св тпос ювле та хульты.  
Ксыӈ тл ты мхмытныл ювле  
лтыӈ урим, мн мт щмьян 
нтуӈкве ат врмв. 2013  
тлт 23 миллион 800 стыра  
арыгкем солкви ат холтвес, ты 
олныт округ бюджетын ювле 
вуйвсыт. 

2014 тл сыс ты мхмытныл 
лтыӈ урим с св олн хуль-
тыс. Та тл оигпан лы-плт мт 
щмьят молях лнэ кол хнтсыт 
ос нпаканыл акван-атсаныл  
о с  с у б с и д и я - о л н ы л  в  т  
сграпнал тпос 31 хталт 
майвсыт. Ты программа ёма-
щакв вос рӯпитас, мн ань акв 
йильпи лтыӈ тув хансв. 

2006-2010 тлытт ты очере-
дин хасхатам щмьят ос акв 
заявление-нпак хансуӈкве 
патгыт. Йильпи очередь хунь 
враве, кӯщаит сунсуӈкве 
патгыт, хоты тлт ос щислат 

ты мхум пс очередьн хан-
сым лсыт.  Тамле очередь акв 
тл рӯпитаӈкве тах паты.  Ос за-
явление-нэпак мхум тл сыс 
хансуӈкве врмгыт. 

Ты тл хтпа субсидия-ол-
ныл ат ке миве, йильпи тлт 
заявление-нпак с хансуӈкве 
врми. Ты рӯпата таи мгсыл 
враве, тстым олныт пуссын 
соссаӈ мхум халт очередь щи-
рыл  вос уртавет ос ювле округ 
бюджетын ул вос ктавет». 

Сапрнит мхум китыглах-
тасыт, манрыг  2010 тл юи- 
плт очередьн хансым щмьят 
тамле заявление-нпак хан-
суӈкве ат врмгыт. Кӯщай н 
лвме щирыл, ань 2006-2010 
тлытт ты программан  хасха-
там мхум мгсыл олн тстувес.  
Тыи мгсыл мт щмьят ань  
нтуӈкве ат  патавет. 

А н ь 4 0 0  со сс а ӈ  щ  м ья  
субсидия-олн тл лнэ кол ёвт-
сыт. Мхум ос пӯмщалахтасыт, 
тстым олныт ты щмьят халт 
ӯртуӈкве рви ман ати. Кӯщай 
н лвыс, тох вруӈкве ат рви, 
щмьят туп очередь щирыл ол-
ныл мивет. 

Мньлат хтпат ос  мт 
мхум мгсыл лнэ програм-
мат ань пуссын  ты йильпи 
тла хосыт рӯпитгыт. Ос ту-
выл ты заявление-нпак св 
хтпа хансуӈкве ёхталы. Ты 
тл оигпан лы-плт бюджетыт  
арыг олн ке хульты, тн  
субсидия-олныл мивет. Соссаӈ 
щмьятн  нтнэ програм-
ма мӯсхалыг  рӯпитаӈкве ке 
вылтахты, кӯщаит свнув олн 
тув тстуӈкве  тах патгыт. Ань 
тстым олныл тл сыс туп 25-
30 соссаӈ щмья кол ёвтуӈкве 
врмгыт.

Кӯщаит ты йильпи тла хунь 
пирмайтгыт, мньщит, хантыт 
ос рн мхум Ипотечное агент-
стван заявление-нпак  тра 
ктуӈкве тах врмгыт. Ань  
соссаӈ щмьят очередяныл  
интернетыт лнэ лпсыт ло- 
виньтаӈкв рви, тн нама- 
ныл пуссын тот лгыт. 

Ксыӈ хтпа такви наме 
тот хнтытэ. Ань Ипотечный 
агентстват 2006-2010 тлыт 
сыс ты очередин акв стыра 
380 щмья хансым лгыт. Тн  
тамле заявление-нпак тув 
ктуӈкве врмгыт. 

Людмила АЛГАДЬЕВА

Москва ӯст яныг суссылтап щпитаве 
Ксыӈ тл яныгполь тпос 22-26 хталытт Москва ӯст «Сокро-

вища Севера» нампа суссылтап врыглаве. Ань ос акв та порат 
Россия янытыл лнэ соссаӈ мхум Ассоциация 25 тлэ твлын 
кастыл «Четверть века – результаты, итоги перспективы» нам-
па конференция рӯпитаӈкве тах паты. Ты пора сыс манхурип 
рӯпата врвес ос маныр трвитыӈ врмалит соссаӈ мхум иӈ 

ньщгыт, та урыл потыртаӈкве патгыт. 
Литература тл янытлан кастыл тот «Душа Севера»  нампа тла 

враве. Нпак хаснэ соссаӈ мхум тнки стиханыл ос потраныл 
ловиньтаӈкве тот акван-атхатыглгыт. 

Мн округувныл общинат рӯпитан мхум тув ялуӈкве ань 
щпитахтгыт. Суссылтапыт хӯл, нвыль, лхыс, пилыт ос мт 
тнут тыналаӈкве патгыт. 

Округ правительство ктум лххалэ мньщи лтӈыл 
Людмила ТЕТКИНА хансыстэ

Мн лтӈанув хн мт нот палытыл ханищтавет

Сутыт рӯпитан кӯщаиг потрн

ти сака хосат Венгрия лы хн мныл 
Чилла Хорват пищма ктыс ос мнавн 

Дебрецен университет урыл потыртас. Ты 
тлт та университетыт лнэ финно-угорский 
мхум лтӈыт ханищтан кафедра яныгст 
тлэ твлум. Мньполь тпос хтыт ос стыт 
хталагт тав янытлавес.

Рӯтыг лнэ щнь 
лтӈанув пӯмщалан хн 
учёныит пуссын тув ак-
ван-атхатыгламыт. Ань 
маныр тот лыс, маныр 
урыл тн потыртасыт, 
Чилла мощ хансыс. 

Ты кафедрат Шандор 
Матичак кӯщаиг лы, 
тав ань пуссын мхмыт 
янытласанэ. Яныг мӯй 
хтпат халт Паси Туоми-
нэн Финляндия мныл 
Венгрият посол-йка 
лыс, тав с мхманув 
ёт пащалахтас. Та мныл 
ос  Ювяскюля универ-
ситетт рӯпитан учёны-
ит ёхталасыт. Тот фин-
ский лтыӈ ханищтан 
врмаль янытлавес.

Венгрия мт универ-
ситетанылт манос ин-
ститутанылт рӯт мирыт 
лтӈыт, культура ма-
нос история ханищтан 
хтпат тнки хансум 
потраныл тот ловинь-
тасаныл. Ты кафедра 
историятэ урыл потыр-

таманыл порат рӯтыг 
лнэ мирыт пуссын 
лвыглавсыт.  Учёны-
ит свсыр тлат урыл по-
тыртасыт, тувыл акван-
рталахтым ос свсыр 
тлат тра-паттысыт. 

Венгрыт лтӈаныл 
ос пс наканыл щирыл 
рӯт мхманыл вылтыт  
потыртаӈкве акван-
атхатыгласыт. Тн ха-
ланылт Ласло Хонти, 
намыӈ-суиӈ финно-
угровед-академик  ВАН, 
Шандор Чуч, Шандор 
Северени, Иштван Коз-
мач, Марианн Бакро-
Надь рӯт лтыӈ ханищ-
тан яныг языковедыт, 
Иштван Вашархейи ос 
Клара Адягаши тюр-
ский мхум лтӈаныл 
ханищтан языковедыг  
лсыт. 

Тувыл Йожеф Папаи, 
с мирн внэ хтпа, 
кстысаныл. Тав лмт 
с мхум лтӈаныл 
пӯмщаластэ. Ос Бела 

Кальман, тав мньщи 
лтыӈ ханищтан н-
пакыт хансыс. Тав 
щпитам нпаканэ щи-
рыл Чилла Сегед уни-
верситетыт ханищтах-
таме порат мн щнь 
лтӈув ханищтаӈкве 
патыстэ.  Бернат Мун-
качи вылтам мньщи 
словарь-нпак Бела 
Кальман лаль щ-
питастэ. Тн Евдокия 
Ивановна Ромбандеева 
ёт ёмщаквг вйхатсг, 
лтӈув ханищтан мгыс 
св рӯпитасг. 

Ань ты порат Бри-

гита Эндрес, доктор 
учёный нам щнэ н, 
мньщи лтӈыл сака 
пӯмщалахты. 

Ты врмалит урыл 
в  ӈ к в е  м  н а в н   с  
мӯсты. Трумн маим 
щнь лтӈув иӈ ма-
тах нот палыт лаль 
вос суйты. Мт хн мт 
таве ханищтан хтпатн, 
таве пӯмщалан хтпатн 
пӯмащипа лтыӈ ктв. 
Пус кт, пус лгыл, тнки 
Трумн, Нй-тыра-
нын вос ӯргалавет.

Тамара МЕРОВА

Ты тпос 20 хталт лххал тот-
нэ колн Арбитражный суд кӯщай 
Геннадий Стоякин ос вритотнэ 
мхум врмаляныл ёт рӯпитан 
кӯщай вӈын хум Юрий Южа-
ков ввиньтлвесг. Млты 
тл врум рӯпатаныл урыл тн 
потыртасг. 

Г. Стоякин лвыс: «Мн рӯпатав 
ксыӈ хтпа интернет хосыт 
уральтаӈкве врмитэ. Матыр 
вритотнэ врмаль миннэ по-
рат, хотьют ксащи, тав ты тла 
суснэ мгыс сут-колн ёхтуӈкве 
врми, мн ат тӯйтыглахтв.  
Юи-выл тлытт предприни-
мателит ос государственный 
организацият св вритотнэ 
нак щирыл заявление-нпакыт 
хансгыт. Тн врмаляныл ёт  

мн ань св рӯпата ты врв.
2008 тлт Россият трвитыӈ 

лупса мталам порат ос св  
заявление-нпак сутн ёхталас.  
Свыӈплэ договор нпак  
щирыл рӯпата минэ хтпат 
олн рнэ свит ат ойтгыт, ты  
врмалит хосыт мхум нтмил 
ввсыт. 

Мт тамле врмаль лы - олнэ 
кол мгыс нйпос, вит, рг мгыс 
ат йтхатнэ хтпат сут хосыт  
олнаныл вивет. Млты тл сыс  
акв стыра стст хтпа су-
тытавсыт. Пуссын аквъёт  
свсыр тлат щирыл 7 млрд 
солкви суд хосыт пуввес.

Ос тванакт вритотнэ хт- 
пат тнки врмаляныл сут тл 
мӯсхал щирыл щпитыяныл, 

тнки халанылт потыртахтгыт. 
Св врмалит миркол плыл  
мн палтув ттавет».

Ю. Южаков ос «Ютейр» нампа 
авиакомпания урыл тох лвыс, 
ты компаният рӯпитан хтпат 
тра иӈ ат паттысыт, арбитраж-
ный сутт манос нас сутт тн 
врмаляныл уральтаӈкве пата-
ве. Ты компания банкротыг иӈ 
ат мтыс. Мощ ётылнув ты тла 
щирыл сут мты, мн ннан ты 
урыл с тах лвв. 

Николай НИКИТИН

Анкватэ Сӯкыръяныл лыс
Хльӯс район Лпмус пвылн ялмум 

порат акв мньщи хтпа палт щалтса-
сум, наме Михаил Васильевич Лелятов. Мн 
мощ ӯнлахлсумн, потрамасмн. Тав яныг 
таквс тпос 12 хталт 1941 тлт Лпмуст 
самын патыс. Нн ань лаль  Михаил Васи-
льевич потре ловиньтэлн.

- Хнтлын нак по-
рат мн Куга (Хохаль) 
пвылт лсӯв, Сортыӈъя 
тыплтнув. Омам лви, 
мн нёлолов нврам 
лсӯв – ат ги, хӯрум 
пыг. Ань пуссын хола-
сыт, амттем хультсум. 
Млты тл щар мнь 
пщим Колям тимыг 
мтыс. Тав 1956 тлт са-
мын патыс, Сортыӈъят 
ханищтахтас. Армиян 
ялыс, морфлотыт слу-
житас. кватнтыл Куль-
паст акван-хнтхатсг, 
тувыл Ягримн минасг,  
тув лмыгтасг. Ко-
лям речфлотыт рӯ-
питас. Хӯрум нврам 
ньщигласг, китыг  
ань лг, акватн с 
тим. 

Омам Анна Трофи-
мовна Мнья пвылныл 
лыс, 1895 тлт самын 
патыс. Анквав Евдо-
кия Сӯкыръяныл лыс. 
тям ос Куга пвыл 
хум, Василий Мака-
рович. Акиянум тыт 
Лпмуст лсыт. Ос хо-
тыл ёхталасыт, таи тай  
ат торгамтлыслум,  
аман тыт и лсыт. тям 

войнан тотыглавес, юв 
ёхталас. Юв ёхтыс, мт 
ква тотыглас, мнав 
оссувласанэ. Тувыл 
мн Куги пвылныл 
тыг Лпмусн йисӯв, 
тыт лмыгтасӯв. Омам 
рӯтанэ тыт лсыт. 

Ань ам лнэ колум 
ты Юван Николаевич 
Шесталов тав тятэ тыт 
председателиг рӯпи- 
таме порат ӯнтталастэ, 
омав колхозт рӯпитас. 
влт мн ты колт, та  
колт лсӯв, тувыл ты 
кол ы л  ӯ н т т у в е с ӯ в , 
тыг щалтсӯв. Шеста-
лов йка влт тав  
ты колхоз нх-вр-
малтастэ. Ётыл ос 
пнтхатлсыт, св хтпа 
рӯпитас. 

Ам Кульпас пвыл  
интернатыт ханищтах-
тасум. Армияныл юв 
ёхтысум, Саранпвылн 
рӯпитаӈкве минасум. 
Тот рыбкоопт китах-
хӯрмах тл рӯпитасум, 
лпкат тыналахта-
сум. Хрыӈпвылт с 
матахмат тл лпкат 
рӯпитасум. Тувыл юв 
таӈхгум, юн ань омам 

лыс. Ат кос тртв-
сум, лвгыт, рӯпитн. 
Омам палт щёровн 
юв таӈхгум, пвлувн  
тохиӈ та йисум. 

квам Анна Дмитри-
евна, ги парищ наме 
Кугина. Тыт, Лпмуст 
акван-хнтхатсумн. 
Тнт ам армияныл  
юв ёхтысум, акван 
та минасамн. Акв 
 г и  я н м а л т а с м  н , 
Ленамн. Тав ань Куль-
паст лы, ги-пыг 
ньщи, Света ос Сере- 
ж а .  Т  н  а н ь  с а с 
щмьяӈыг-нврамы-
ӈыг мтсг. Сережа  
апгум армият служи-
тас. квам хотталь щал-
тме нёлолов тлыг ты  
мтыс.

лнаӈ рыг-мйт  
внэ мхум св лыс. 
Пвлувт Птр Ефимо-
вич Шешкин тав ома-
тэ сака мйтыс, ту-
выл Василий Албин 
кватнтыл, наме Татья-
на. Мн яныгмамув по-
рат Ӯй йӣквнэ врмаль 
врыглавес, тамле колт 
акваг лыгласӯв. Мхум 
свсыр ощхуль суссыл-
тасыт, тӯлыглахтасыт, 
поргысыт, йӣквсыт, 
сснёлыт та маныр, сака 

пӯмыщ лыс. 
Тнт мощща айсӯв. 

Мхум акваг рӯпитасыт, 
мис, лув щсыт. Пгле  
нупыл яныг тпкан-
к а п а й  в  р ы гл а в е с ,  
м  х у м  к а р т о п к а ,  
турнепс, капуста ӯнтта-
л а с ы т. К р м  н т ы л 
хилгыт, ӯнттгыт. Вй 
врнэ аппарат лыс, 
вй вргыт. Пвлув-
ныл акв врыста палыт, 
Лпыӈ таплт, зверо-
ферма лыс, тот охса-
рыт янмалтлвсыт. 
Арыгтам щаквит тув-
ле втрал харттыяныл,  
вит тотнэ йӣвн втра-
ныл тагатыяныл, тох та 
тотыяныл.

Потрумн ань та оиг-
пас. Михаил Василье-
вич юн тактт лы. 
гитэ ос апыгрища-
ге тав палтэ втихал 
ёхталгыт, уральтлаве, 
мощ мӯйлгыт. Ты  
тил мньщи хтпав  
св тл пустгыл вос  
лы, Нянн-тыранн 
вос ӯргалаве! Пус кт, 
пус лгыл!

Светлана 
РОМБАНДЕЕВА

Касум мт Ӯй йӣквес

Мньполь тпос 1-3 хталытт Белояр-
ский район Касум пвылт ханты мхум 

Ӯй йӣкв нак щпитлсыт. Тот лнэ яныгпла 
хтпат хосат тгыл ты врмаль вруӈкве ном-
сысыт. Ты ялпыӈ хтал Касум пвылт лнэ 
парк-музей колт рӯпитан хтпат ос «Трум 
Маа» музейт рӯпитан мхум тн щпитлсыт.

Ӯй йӣкв хӯрум хтал 
минас. Ты врмаль ка-
стыл лы ӯсытныл, 
пвлытныл св ханты 
мхум тув акван-атха-
тыгласыт. Музей колт 
суссылтап врыглавес. 
Тот 1988 тлт Ӯй йӣквум 
порат пслым хӯрит 
мирн ань суссылтавсыт. 

Ӯй ӯлыглан ргыт 
хӯрум яныгпла хтпат 
ргысыт. Ты Касум 
пвылт лнэ хтпа Ан-
дрей Ерныхов, Сургут-
ский район Имилор нам-
па йис мт слы ӯрнэ хум 

Сергей Кечимов ос Хан-
ты-Мансийск ӯст лнэ 
хум Тимофей Молданов. 
Тот лнэ тва мньлат 
хтпат тн ётаныл с 
ялпыӈ рыг ргысыт. 

Тимофей Алексее-
вич Молданов такви 
Юильск пвылныл лы, 
пс йис врмалит ём-
щакв вганэ. йка хо-
сат Ханты-Мансийск 
ӯсн внтлыс. Тав щмьяӈ 
тгыл ань тув ёхталас. 
кватэ Татьяна Алек-
сандровна Молдано-
ва Югорский универ-

ситетт нврамыт йис 
врмальн ханищтым 
рӯпиты. Тав тӯлыглапыт 
халт йӣквыс, Петя 
пыгн с тӯлыглахтас. 
Касум пвылт лнэ 
мньлат мхум лщал 
ты врмаль ханищтыя-
ныл. Тн ань Ӯй ӯлыглан 
ргыт, йӣквыт ос пӯмащ 
тӯлыглапыт лаль ты то-

тыяныл. 
Ты Ӯй йӣкв суснэ 

мгыс йис врмалит 
ханищтан хн мхум 
Швеция мныл тыг ёх-
таласыт. Тн «Нация и 
медведь» нампа про-
ект щирыл рӯпитгыт. 
Ты хтпат Ӯй йӣквнэ 
нак кина пслын тотапн  
хассаныл. Ётыл ты урыл 
кина тах вргыт. Ту- 
выл Америка мныл  
мхум ты врмаль 
сунсуӈкве с ёхталасыт. 

Ань ты Ӯй йӣквнэ 
нак Касум пвылт лнэ 
мньлат мхум ханищ-
тан мгыс щпитлвес. 
Нврамыт тнки пс  
йис наканыл ул вос 
ёрувлыяныл. Ос ань 
тох лвуӈкве рви, 
Ксум мт ты врмаль 
ат ёрувлаве, тот св 
мньлат хтпа ань ты 
нак вганыл.

Р. Решетникова хансум  
потыр мньщи лтӈыл  
Николай МЕРОВ хансыстэ

Хӯрум пвылныл нврамыт акван-ёхталасыт 
Мньполь тпост хӯрум мньщи 

пвыл халт ёсал хйтнэ врмаль ста 
врыглавес. Ты ёсал хйтнэ пӯмащ «Лыж-
нёй Андрея» лваве. Ты тл ёсал хйтнэ 
врмаль стытыг лыс. Ксыӈ тл аквта яласан 
лӈханыл щирыл нврамыт акв юи-плт ёсал 
хйтгыт. Ты порат Саранпвылныл пуссын ак-
въёт хус хтпа минас. Тувыл тнутаныл ос пор-
масаныл тотым хӯрум «Буран» минас. 

Саранпвылн ёсал 
хйтнэ мхум акван-ёх-
туманыл юи-плт  Ан-
дрей Яковлевич Ха-
танев ёт рӯпитам ос 
таве вм мхум ёт щй 
айнэ мгсыл акван-
атхатыгласыт. Тот тав  
лум хталанэ, врыг-
лам тланэ кстувсыт. 
Ты ёмас хумиюв урыл 
потыртан мгсыл св 
мир тув ёхталы.

Саранпвылныл пус-
сын аквъёт атхуйплов 
хтпа ёсал мыс. Ксыӈ 
тл тн халанылт кӯщаиг 
Иван Николаевич Вокуев 
яласы. Ты ёмас, аквпи-
сыг мовиньтан саран 
йка мощртын стлов 
нупыл ст тлыг твлаве. 
Иван Николаевич ла-
юв нврамыт ёт акваг 
ёсал хйты. Таве ат внэ 
хтпа тасвит тл яны-
тыг аты пыл лвитэ . 

Мньполь тпост хӯр-
мит хталэ хталыӈ 
хталыг лыс. Нврамыт 
ханищтан пс колт   
ань ДЮЦ «Поиск» лы, 
ты кол пханыл ёсаӈ 

мхманув Лпмус пвыл 
нупыл та нёвумта-
сыт. Пвыл хyлыт щи-
рыл миманыл порат 
пвыл мхманув хотьют 
нас сунсым, мтаныл 
ктпатта ртым кон кв-
лыгласыт. Пвыл кан 
оигпан м мус ёхты-
манылт хтал нхнув 
миннэ мгыс ущпылнг 
исылтаӈкв вылтахтас. 
Вт рге млтып втыг 
втыс.

Хслх пвылн тпъя-
лан мгыс хталъятт 
тит щс ляпат ёхты-
сыт. Иван Николаевич 
тксарнувг лнэ пы-
грищанэ ращ плтнэ 
ос вит путыг пйтуптан 
мгсыл лаль ттсанэ. 
Ксыӈ мт мхум тув  
ёхтуманыл порат пӯ-
таныл ращ нумплт 
пялтан щирыл ты 
хангыт. Щс арыг-
тем ӯщлахтаманыл, 
тпъяламаныл юи-плт 
тувыл лаль  хосыт Х- 
рыӈпвыл мус та мин-
мыгтасыт. Ты порат 
Хслх ос Хрыӈпвыл 

халт миннэ лӈхе ёмас 
лӈхыг лыс. Мощ та  
лы-плнув Иван Ни-
колаевич Хрыӈпвыл 
мус пвыл мхманэ 
ёт потыртахтын ос 
лӈхе уральтан щи-
рыл ялыс. Та лӈх охса-
тэ «Бураныл» авкписыг 
яласлымаг лы. М- 
х у м  т от а к в п и с ы г 
яласгыт. типлаг  

турманлан лы-плт  
ёсаӈ мхманув Хрыӈ-
пвыл тумп мус та ёх-
тысыт.

т хӯлыманыл юи-
плт Хрыӈпвылныл 
лӈхаль та минмыг-
тасыт. Нтлӈх мус 
лӈханыл лап-втастым 
лыс. Хӯл алыщлан 
мхум пс колрищаныл 
пхат ёсаӈ мхманув 

щй аиманыл юи-
плт лаль та нёвумта-
сыт. типлаг Лпмус 
пвылн та ёхтысыт. 

типлаг ёсал мнэ 
нврамыт ос Лпмус 
пвылт лнэ мхум 
мгсыл концерт лыс. 

Хӯрмит хтал щар 

пӯмащ хталыг лыс. 
Нх-квлманыл юи-
плт пуссын ёсал каснэ 
мгсыл щпитахтуӈкв та 
вылтахтасыт. Хотьют 
духовка нампа писалил 
птлуптаӈкв ат хсы, 
тавн та писаль такта-
лавес, птлуптаӈкв ха-

нищтавес. Тувыл по-
тыртавес, маныр тав ётэ 
вруӈкв ат рви. Ты нам-
па писаль сквнл яныт 
трнлыл птлупты. Ты 
порат каснэ врмаль 
щс щирыл сртынну- 
вг вылтавес. 

Ксыӈ тл ёсал кас-
нэ мир свми. Касыл 
вылтахтам порат влт 
щар мнь нврамыт 
хйтсыт. Тувыл ханищ-
тахтын нврамыт ос 
мньлат мхум тит лкв 
щирыл хйтсыт, тит 
мт птлуптасыт. Нила 
псн птамтаӈкв рыс, 
ксыӈ псн акв нл. Ти-
тыт птлуптан мт ёсал 
ллим птлуптасыт. 
Тувыл ущ финишин 
хйтсыт. Ксыӈ ат хой-
нэ пс пнтсыл хтпа 
иӈ лов кумыл нумыл 

нтвес. 
типлаг ос враян 

мхум касыланыл та 
вылтавес. Янгӯй котыӈ 
ёсал мхум хйтсыт. 
Х  й т ы м а н ы л т  а к в 
мт втыӈ нл псын 
тртыгласыт. втаныл 
пс хольт титпис втыг 
врим лсыт.  

Каснэ мир судьяг лнэ 
мхум И.Н. Вокуев, О.А. 
Хатанев ос В.П. Рокин 
нх-патум нврамыт 
приясыт. Ксыӈ тл 
каснэ  мхум ёмас 
мӯйлупсал мӯйлупта-
в е т .  Я н г е ,  м  н е 
нмхотьют мӯйлупса 
тл пхан ат хультуп-
таве. Нх-патум хтпат  
иӈ олныл майлувсыт. 

Мӯйлуптан мныл 
стыманыл юи-плт 
пуссын ювле минмыг-
тан лӈханылн щпи-
тахтуӈкв патсыт. Иван 
Николаевич Саранп-
выл нвраманэ ёт тнти 
йинэ лӈханылт аквта 
ювле Хрыӈпвыл мус 
хйталтахтасыт. Тот т 
хӯлыманыл юи-плт, 
мтыт хталт тнти 
пвланылн та ёхтысыт. 
Ёсал хйтнэ мхманув 
нмхотьютаныл лг-
ланыл вит хӯргыл ат 
нильталасаныл ос г-
мыл ат мталасыт. 

Мтантыг ос аквты  
порат, аквта хӯрум  
пвыл хал котиль п-
вылт акван-атыглахтын 
мус нн пуссын ёмщак-
вег, пустгыл лн. Св 
ст, св щунь! 

Александр ВЬЮТКИН

Пвылт школа рӯпиты
Хльӯс район Лпмус пвылт выл 

классытыт ханищтахтан школа 
рӯпиты. Тав Кульпас школа нупыл хансым 
лы, яныг кӯщаяныл Наталья Александров-
на Слепцова. Лпмус школат пуӈк тотым ос 
тав вӈын нтэ рӯпиты, Татьяна Валерьевна 
Анямова. Ам тав ётэ хнтхатыгласум, школа 
урыл китыглахтасум. Нн ань Татьяна Вале-
рьевна потре ловиньтэлн.

– Мн школавт он-
толов нврам ханищ-
тахты, выл классныл 
– хурмит класс мус ха-
нищтахтгыт. выл 
классыт – ат нврам, 
китыт – кит, хурмит – с  
кит нврам. Школа 
палт мнь нврамыт  
с а д и к а н ы л  л т в е с . 
Тув атхуйплов нврам  
яланты. Школав сттем 
ат хтал рӯпиты, кит 
хтал ӯщлахтв. 

Ш к о л а в т  р  г ы ӈ , 
кӯре смыл хвтасыл 
п  л т ы гл а в е . Т  н у т 
пйтнэ колнак ньщв. 
Н  в р а м ы т п  й т ы м 
тнутыл хӯрум щёс 
тыттыянув. Китах тл  
ювле хультум порат  
ш к о л а в н  ё с а т  о с  
мт рнэ пормасыт, 
ё н г и л ы т т от в  с ы т.  
Нвраманув ань тах-
сгыт, ёнгасгыт. Шко-
лав ляпат каснэ м 

врвес, ёмас хталыт 
порат ос тот ёнгасгыт, 
хйтыгтгыт. 

Свсыр ищхӣпыӈ 
утыт ньщв – ком-
пьютерыт, интернет 
та маныр. Тва уро-
кыт компьютер хосыт 
ханищтгыт. Ань там-
ле ут лы, мнавн сака 
кӯстыр. Матыр вруӈкв 
рмыглы те, ос хумус 
вруӈкве мнти ат те 
вглув, аквта тра ин-
тернет хосыт сунсв, 
ловиньтв. Тот пус-
сын хансым лы. Тох 
рӯпитаӈкве тай сака 
кӯпнит.  

Т ӯ я г ,  м  н ь п о л ь 
тпост, «Лыжнёй Ан-
дрея»  врыгллаве. Ёсал  
я л а с а н  м  х у м  С а -
ранпвылныл ос Куль-
пасныл мн пвлувн 
ёхт а л  г ы т, т ы т т 
хӯлгыт, ӯщлахтгыт.
Тувыл мхум касы- 
л ы л  в  р а в е т, ё с а л  
к а с  г ы т .  Х о т ь ю т  
нх-паты, матарыл  
мӯйлуптаве, янытлан 
нпакыл миве. 

Мӯй хпат концерт  
суссылтгыт, пвыл  
яныт мирн тай ат  
х у н ь  п ӯ м ы щ . Я л - 
пыӈ хталыт кастыл  
к о н ц е р т ы т  м  н т и  
с врыглв. Нвра-
манув ос школат рӯ-
питан мхманув выс- 
тупайтгыт, рггыт.

Татьяна Валерьевна 
тох та потыртас. Шко-
ланылт татем ёмас, 
нврамквет щгтым  
тот мыгтгыт, ёнга-

сгыт. Каснэ колнака-
ныл яныг, лощит. Ко-
ридораныл свсыр 
хуритыл пслым лы. 
Ам пӯмщалахтасум, 
ты аман хотьют тох 
нтнг пслыс. Ты на-
сати Нина Николаев-
на Анямова ос Вален-
тина Ивановна Юрьева 
тн тох мщтырласг, 
пслысг. 

Ш к ол а т  р ӯ п и т а н 
мхум ос нврамыт 
хум хтпат ялпыӈ 
хтал кастыл концерт 
врыгласыт. Нврамыт 
стихотвореният ло-
виньтасыт. Хӯрум нт  

А.А. Шесталова, С.А. Хо-
зумова ос И.В. Анямо-
ва хум хтпа военный  
кощтюм пра массыт, 
рыг ргысыт, ощхуль-
лым ӈхатахтыгла- 
сыт. Тн нупланыл  
сунсым мхум маттем 
та мовиньтасыт. Татем 
ёмащакв ёнгысыт, сака 
пӯмыщ лыс. 

Татьяна Валерьев-
нан ам яныг пӯма- 
щипа лтыӈ лвсум. 
Лпмуст лнэ тил 
мир, тил нврамаквет 
пуссын пустгыл вос 
л  г ы т, Т ру м  ё т,  
тыр ёт вос лгыт!

Хурит Юля Логинова (7 тлэ, 1 класс), Богдан 
Юрьев (7 тлэ, 1 класс), Маша Албина (8 тлэ, 2 
класс), Ростислав Анямов (7 тлэ, 1 класс), Петя Ме-
ров (8 тлэ, 2 класс), Настя Мерова (7 тлэ, 1 класс), 
Максим Бешкильцев (9 тлэ, 3класс) ос Артём Ку-
гин (7 тлэ, 1 класс) пслым лгыт.

Садик нврамыт

ХАНИЩТАП

Нврамыт ханищтан ква

– Кул ь п а ст а м  ш кол а н 
вввсум, кӯщай н лвыс, 
ань Лпмуст нврам ханищ-
тан хтпа ат твылхаты. Ам 
рыӈ ксащгум тыг минуӈкве, 
выл классын миннэ нврамыт 
ханищтаӈкв вос вылтыянум. 
Ам  ксащасум, номсгум, 
манрыг ат рви, мощртн ты  
м а т  г у м ,  о с  н  в р а м ы т 
ханищтаӈкве иӈ лымгум. 
Тыт ань выл классын ми-
нам нврамыт ханищтгум, ат  
нврам. Щнь-щаныл нум 
щгтым ӯрсаныл, пуссын 
ёмас хтпат, акваг нтгыт. 
Нврамаквет ханищтахтуӈкве 
сака таӈхгыт, ты мгсыл ам  
сымум ёмас. 

П  в ы л  м и р  с а к а  ё м а с 
лумхласаквет, ласкат мхум. 
Кон ам ётум пуссын пащалах-
тгыт. Тванакт хащтл хтпа  
ам палтум ёхты, матыр тла  
урыл китыглахты, пӯмщалахты. 
Ты мньщи пвылт луӈкве  
сака ёмас, лылыпе сыстам. 
лнэ колыл майвсум, кӯр 
плтыглгум. Ам лнэм палыт 
акваг кӯр плтсум, тох луӈкве 
ёмас. Ань май йильпи кӯрыт 
ӯнттавет, ащирма порат тру-
баныл хот-саквалгыт, мхум  
тот та савалгыт. 

– Лидия Владимировна, наӈ  
хт самын патсын?

Млты тл Лпмус школан нврамыт 
ханищтаӈкве акв рущ н ёхтыс, наме Лидия 

Владимировна Рокина. Ам тав ётэ потрамасум, ки-
тыглахтасум, мньщи пвылн йиӈкве хумус номыл-
матас, рӯпататэ тавн мӯсты ман ти. Нн ань лаль 
ты ква потре ловиньтэлн.

– Ам Омский областьт са-
мын патсум. 1962 тлт, тнт ам  
хт тлум твлыс, щмьяв 
Кондинский район Болчары  
пвылн внтлыс. Мн хт  
нврам яныгмасӯв, щув  
парищ нам щирыл Рыковыт 
лсӯв. Ань акв увщим ос каӈкум 
лг. Тот нёлолов класс стласум, 
лаль Ханты-Мансийск ӯст пе-
дагогический училищат ханищ-
тахтасум. 1977 тлт училище 
стласум, Сортыӈъя интерна-
тын воспитателиг рӯпитаӈкве 
ктвсум. Ат тл тот рӯпи- 
т а с у м , т у в ы л  1 9 8 2  т  л т  
интернат лап-пантвес. Ты юи-
палт ам клуб кӯщаиг рӯпи-
тасум, ётылнув почтат, тувыл 
садикыт рӯпитасум. йкам 
Сортыӈъя пвыл хум лыс, ак-
вхуйплов тл ювле хультум  
порат тимыг мтыс. Мн хт 
нврам ньщимн, ань пус-
сын щмьяӈыг мтсыт. Ам  
стхуйплов апыгрищ ньщгум. 
Каӈканум-яггиянум пуссын  
св нврам ньщгыт, рӯтум  
сака яныг.

Ам Сортыӈъя пвылт кол 
ӯнттуӈкве номсгум. Тыт 
Лпмуст луӈкве с сака ёмас, 
тыг ань ханьщувласум. Ты  
пвыл мньщи мир щар мт 
хурипат, тамле мхум ам вос-
сыг нмхт ат вщинтасум. Тн  

тнти пс йис лупсаныл щи-
рыл лгыт, рыӈ таимгыс 
тн тамле мӯтраӈ мхум. 
Тва врмаляныл ам тра-
паттысанум, китыглахтгум, 
пӯмщалахтгум, нум ханищ- 
тыяныл. Ам ань с  мощ 
ӯргалахтгум, матыр мо- 
ри ат врапгум. Тох луӈкве 
нум сака пӯмыщ, сака мӯсты. 

Ань потрумн та оигпас. Ли-
дия Владимировна хтпа ну-
пыл сымыӈ н. Пвыл мирн ос 
нврамытын тав янытлаве. Ты 
тил хтпа св тл пустгыл вос 
лы, стыӈыщ, щуниӈыщ вос 
лы!

Ты потрыг 
Светлана 

РОМБАНДЕЕВАН 
хасвесг

СОССАӇ МИР ЛУПСА

Ягрим пвылт ам Надеж-
да Максимовна Булусо-

ва ёт акван-хнтхатыгласум. 
Тав пвыл мирколт рӯпиты. 
Ты лы-плт тав соссаӈ мхум 
лупсаныл уральтан  хтпаг 
лыс. Тувыл мирколт соссаӈ 
мхум тланыл щирыл нас 
рӯпитаӈкве ат патсыт.

Н соссаӈ мирн нты

Надежда Максимовна ань  
мт тлат тармыл рӯпитаӈкве 
паттувес. Ос соссаӈ мхум тлат 
вылтыт ань тав лвыс:

– Ань Ягрим пвыл мир-
кол нупыл 1 стыра 590 соссаӈ 
лумхлас ловиньтахты. Тн ха-
ланылт акв стыра 229 мньщи 
хтпаг лгыт, 315  - тыи хан-
тыт ос 46 хтпат рныг хасха-
тым лгыт. Мн пвлув нупыл 
ань нъя, Всыӈтур пвлыгт 
ос Новинский хансым лгыт. 
Новинские пвыл мхум мт 
пвлыӈ мн внтлуӈкве лвв-
сыт. Свыӈплэ ань Ягримн 
внтлгыт, мтаныт тнки  
хотты ксащан мн мингал- 
гыт.

Сртын соссаӈ мхманув 
свсыр тланыл трмыл ам 
пуӈктотсум. Ань ты тлат ёт 
рӯпитаӈкве мирн нтмил 

служба-колн пуссын майвсыт. 
Тот рӯпитан хтпат  туп мощ-
ща олн слнэ щмьятытн 
нтуӈкве врмгыт. Тн та  
х а н с у м  п р о г р а м м а  щ и - 
р ы л  рӯ п и т  г ы т о с  г о с у- 
дарство плыл нуса тотнэ  
лумхласытн нтмил врнэ 
м  г ы с  ол н ы л  т у п  т  ст а - 
вет.  

Тн школа стлам ос та юи- 
пл лаль ханищтахтын нвра- 
мытын нтуӈкве врмгыт.  
Та и м  г ы с  т  н а н ы л н  т у п  
сыресыр справкат акван- 
атуӈкве ри. Тн маснут ёвтнэ  
о л н ы л  т  с т а в е т  м а н о с  
ханищтахтуӈкве тыгле-тув- 
ле ялнэ лх олнаныл юв- 
ле ойтавет. Ягримн Хльӯс  
ос Октябрьский районыгныл 
нврамыт ханищтахтуӈкве 
ёхталгыт. Тн щняныл-
щаныл мощща олн ке слгыт,  
с олныл нтавет.  

Тувыл Хльӯс мирколныл  
лтыӈ ктвес, тыт соссаӈ  
мхманув пс наканыл лаль  
тотнэ мгыс акв рӯпитан м 
врвес. Тув акв н рӯпитаӈкве  
вуйвес.  Тав рӯпататэ ущтынув  
вылтастэ, н хантыт, мнь- 
щит, рныт  ёт вйхатас,  
а н ь  р ӯ п и т а н  к о л э  ё м - 
щакв щпитытэ. 

Млалнув соссаӈ мхум  
акван-атхатыгланныл мгыс 
нас колыл майвсыт. Та  
коланыл мхманув тнки  
ёмащакв щпитыяныл, тн 
акван-нтхатым св ёмас  
рӯпата тах вргыт. Амки 
т  н а н ы л н   с  н  т  г у м . 
Св тл сыс соссаӈ мхум  
ёт рӯпитан накум нмхотьютн  
ат ёрувлавес. Тн ань ты мус  
ам палтум ёхталгыт, св- 
с ы р  т л а т   в ы л т ы т к и - 
тыглахтгыт. 

Мн  1990 тлт  пвлувт  
"Югра лылып"  ассоциация щ- 
питасӯв, ос св ёмас тлат 
аквъёт врсӯв. Ам тот выл  
кӯщаиг прилвсум. 2013 тлт  
ты рӯпатам хультуптаслум, 
ань тув Галина Николаевна  
Вынгилева приявес. 

нумн акваг нтнэ хтпатн  
ам пӯмащипа лтыӈ ань лв- 
гум, тыи  В.К. Аксёнов, В.Д. Са-

ратина, Л. Г. Бирюкова, Е.С. 
Мерзлякова ос мт хтпат. Мн 
свсыр ялпыӈ хталыт  врмув 
порат суссылпатыт, йӣквнэ-
ргын кас акван-нтхатым 
щпитлыгласӯв. "Ӯринква 
ялпыӈ хтал" врыгласӯв.   
в  т а н  с  в  п  в л ы ӈ  м и р 
мӯйлуӈкве  ёхталы, тна-
н ы л н  т о т  ӯ щ л а х т у ӈ к в е  
сака мӯсты. 

Ань ёмас врмалит урыл  
ам потыртасум. Ос соссаӈ  
м  х м а н у в  х а л т  т  р в и - 
т ы ӈ  в  р м а л и г  т а и   л ы  
-  с  в ы ӈ п  л э  х т п а т р ӯ- 
п а т а  т  л   л  г ы т.  Т в а  
мньлат гит-пыгыт лаль  
ханищтахтгыт, тувыл юв  
ё х т ы н  н ы л  п о р а т  н  м - 
х о т а л ь  р ӯ п и т а ӈ к в е  а т  
вивет. Хота мус лгыт, ӯрха- 
т  г ы т,  м  т  ӯ с н  м а н о с 
пвылн та миныглгыт. Тва 
кӯщаит соссаӈ лумхлас  
намыл рӯпатан ат выганыл, 
лвгыт, тн вина аюӈкве 
тах тӯлтхатгыт. Воссыг хот-
таль врхатуӈкве, тох та лаль 
лантгыт.

Пвлыӈ нврамыт урыл  
тох лвгум, тыт сака св  
нврам самын ат паты. Н  
хтпат янгыщ "Материнский 
капитал" винэ мгыс нврам 
ньщуӈкве ксащгыт. Ты  
о л н ы т ы л  к о л  ё в т у ӈ к в е 
врмгыт, юи-выл тлытыт 
кол ӯнттын мл мивет. Ту-
выл Ягримт кит школаг лг,  
ос ат садикыт рӯпитгыт. Ам 
вглум, мнь нврамыт садик  
тл хоса ат лгыт, ос тн щня-
ныл тра рӯпитаӈкве патха-
тгыт.

Надежда Максимовна ёт  
а к в а н -х  н т х а т ы гл а м у м  н  
хталт тав св рӯпата ньщис 
кос. Ос  тав потыртаӈкве  
ксащас, таимгыс пӯмащипа 
лтыӈ лвгум. Ты лы-плт 
н тил мньлат пыге тимыг 
мтум. Мн тавн слитан  
лтыӈ лвв. Таквинтэ рыл 
лаль вос ткмалтытэ, трвит  
номтанэ пхан вос лаквтыянэ  
ос пустлыг вос лы.

Тамара ХАТАНЕВА

СОССАӇ МИР КУЛЬТУРА

Ты гирищкве наме Лена 
Серебрякова. Тав Совет-

ский ӯст лы ос хӯрмит клас-
сыт ханищтахты. Млты тлт 
тав Оксана Дмитриевна оматэ 
ёт Шеркалы пвылн ёхталасг, 
мн тот ты вйхатасӯв. 

Кркам Лена

Тнт соссаӈ мщтыр хтпат 
съезданыл лыс. Тн юил свсыр 
нтым пормасыт суссылтаӈкве 
ёт-тотыгласг. Ань Лена  
тох потыртас:

– нумн тыт сака мӯстыс. 
Тыт тасвит нтнэ пормасыт, 
хорамыӈ маснутыт ксаласа-
нум.  Ам матыр сакныл хартуӈкве,  
матыр нтуӈкве с ханищ-
тахтгум. Ань нуй трныл мнь 
хӯрыгсов  нтыслум, амки  
сакыл хорамтаслум.  

Мн омамнтыл - хнтаӈ 
мньщииг, таимгыс соссаӈ 
мхум лупсал  мн сака 
пӯмщалахтымн. Мньщи  

лтыӈ вӈкве сака таӈхимн  
кос ос лтыӈ внэ хтпа  
кинсымн.

Юн ам колсори рӯпата в-
руӈкве нтгум. Мн ктыл щнэ 
свыр ӯй ньщв, тнаныл ём-
щакв уральтыянум, витыл то-
тыянум. Йигрищум ёт ёнггум,  
мн юртыӈыщ лымн. 

Лена оматэ наме Оксана Дми-
триевна, тав таи лвыс: « гитем 
лтыӈ хӯнтлын нврамыг яныг-
ми. Такви матыр-ти вруӈкве 
сака таӈхи. Мт нврамыт, 
сустмт, хоса акв мт ӯнлуӈкве 
ат врмгыт, тав тай ӯнты ос 
сакныл матыр хорамыӈ утыт та  
харты манос нсхаты». 

Ань тн тахнэ посыӈ номта-
нн ёмас тлаг вос мтгыт, 
щмьянылт пуссын пустгыл 
вос лгыт, ос Лена номтыӈыщ  
лаль вос ханищтахты.

Тамара МЕРОВА

Млты тл ам Когалым ӯсн ялсум. Тот 
слыӈ мхум мгыс каснэ врмаль 

щпитлвес. Тнт ам акв ханты хум ёт потра-
масум, тав наме Иосиф Иванович Сопочин. 

Йис мт рӯпитан слыӈ хум

Т ы   й к а  т  л э -
тувт йис мт общи-
на кӯщаиг рӯпиты. Тав 
нумн свсыр врмалит 
урыл мощ потрамас. 
Нан тав потре лаль 
ловиньтэлн: «Мн 
общинавт атхуйплов 
щмья лы. Пуссын ак-
въёт хӯрумст свит 
слы ньщв. Ты ялпыӈ 
хталн хӯрум слыӈ сун 
касуӈкве тотыгласӯв. 
Кит слыӈ суныг хум 
хтпа каснэ мгыс, акв 
слыӈ сун ос н хтпа 
каснэ мгыс вуйласӯв. 
Ам с слыл кассум кос, 
ос туп атытыг ёхтысум, 
мощ юв хультсум. 

Ксыӈ тл слыл кас-
нэ хтпат мгыс ёмас 
мӯйлупса тстыглаве. 
Каснэ врмаль мталан 
порат слыӈ хтпат сака 
щгтгыт. Тыт св слыӈ 
мхум лы, св слы 
ньщв. Ты ялпыӈ хтал 
мнавн сака ри. Тва 

хтпат лын лгыт, 
мн тыт сакати халанувт 
вщиньтахтв, лупса 
врмалянув мӯсхал щи-
рыл щпитыянӯв. Хо-
тьютув кркамнувг 
лы, тыт мнки халувт 
ранувт рталахтв.

Сургутский район 
янытыл св мт м-
вй мныл нх-виве. 
Ты ти, мн св слы 
ньщв. Тн мн мв 
тармыл рӯпитгыт, 
мнавн с вос нтгыт. 
Ты ялпыӈ хтал врнэ 
мгыс св олн хунь хол-
таве, мнавн ос ты тла 
пӯмащ. 

Ксыӈ тлныл свнув 
слыӈ хтпа ты ялпыӈ 
хталн мӯйлуӈкве вг-
лгыт. Ты тл стлов 
слыӈ сун каснэ вр-
мальн ёхталас. Нх-
патум хтпат тыныӈ 
мӯйлупсал мивет, ты 
«буран», нйпос врнэ 
электростанция, нив 

сартын бензопила ос 
мт савсыр мӯйлупса.  
Ты утыт м-вй нх-
винэ компаният рӯпи-
тан хтпат тн ёвт-
гыт».

Иосиф Иванович ам 
ётум потыртамт, юи-
вылт тох ты лвыс: 
«Мн мвт «Лукойл-За-
падная Сибирь» нампа 
м-вй нх-винэ ком-
пания рӯпиты. Слыӈ 
мхум тн ётаныл ём-
щакв лгыт, ври ат 
тотгыт». 

Сртын тамле врмаль 

мталас, м-вй винэ 
мхум ос слыӈ хтпат 
халанылт сака лльсаӈ 
лсыт, м мгыс ак-
ваг лвтсыт, халанылт 
кантлым лсыт. Ань 
тамле врмаль тим, 
аквъёт договор-нпак 
хансгыт. Матыр тр-
вит врмаль ньщгыт 
ке, акван-атхатгыт, 
потыртахтгыт ос лаль 
рӯпитгыт. Ты компа-
ният рӯпитан хтпат  
тот лнэ соссаӈ мхумн 
ань акваг нтгыт. 

Николай МЕРОВ

Хунь матыр рыг ргал-
таптаве ман йӣквтан 

суссылтаӈкв лваве, тык-ати мйт  
китыглаве, свыӈплэ мньщи 
мхум ссамтгыт. Лвгыт: 
«Ам ат вгум», «Ам ат хсгум», 
«Ам ёрувласанум».  Тва, рыӈ, 
слиӈыг ат вг. Тва хтпат св кос 
вгыт, нас тӯйтхатгыт. Таимгыс  
пс лум врмалит, ргыт, 
мйтыт, потрыт  хот та сойм-
гыт, ёрувлахтгыт.

Мньщи ргыт хот ул вос сймгыт

Лов арыг тлыг мтыс, мн 
палтув Красколыӈъя пвылн 
рыг хансуӈкв Сургут ӯсныл 
кит накыл «Радио-Мост» колт 
рӯпитан  хтпаг ёхталасг. Акв 
щёс  ты радио кӯщай н Е.В.  
Гончарова ёхталас. Та порат св 
хтпа лсӯв, школьникыт ин-
тернатныл с юв ялсыт.  Татьяна  
Степановна  Гоголева  тав  
мнав тотыгласанэ. 

Ам та порат Ханты-Ман-
сийск ӯст иӈ ханищтахтасум, 
хӯнтамласлум, мхум ам пв-
лумн мингыт,  с тн ётаныл 
юв ялсум.  Аквав, ань рыг хаснэ  
рущ нв, тай лӈх палытыл 
тыстым, пилым, хурахлым та 
яласас. Улпыл, номсы,  акваг  
хотталь врн ты тотаве. 

Мн ётув Мария Сергеевна 
Мерова с лыс. Ты яныг хтпа  
мкыг св рыг ос йӣквтан вг.  
Тнт ялмувт тай св рыг ёл-
хансыгласӯв.  Мария Васильевна 
Тасманова, Лпла пвлыӈ ква,   
т а  т о р ы г   п щ и я г е  п а л т 
лыс. с ргыс, акв мйт 
мйтыс. Тувыл с аквта по-
рат  Илья Николаевич Мунин  
такви пвлныл мн пвлувн  
ёсал ёхталас. Тав тай св  
рыг вс, рганэ хосат. Ты  
хтпа  с  мощ млтынув ти-
мыг мтыс. 

Акв щёс мньлат пыг ялыс,  
наме ат номилум. Тав ёхталамт 
такос рыг ргалтпты, нм-
хотьют ат рги, нас мовалл-
гыт.  Та порат пвлувт мощ иӈ 
мхум лсыт.

Ам Татья ӯвщим нупыл л- 
вгум: «Мнки ргимн, мх-
манмн тах с лумщалтахт-
гыт». Мн «Вльйив лӯптаӈ Ощ 
Нр» аквъёт ргысламн. Ты  
рыг хуньт хосат щум тав  

пнтэ Тимофей Николаевич Пе-
ликовныл ам хӯлыглласлум. 
с акв ты рыг ам ягпыгум Ти-
мофей Николаевич Анямов с  
акваг ргыстэ. Ань ты хот-
паг тимыг мтмн хус тлыг  
мтыс, туп ргн хультыс. Та 
порат ёл-хаснэ нупыл тлав 
тим лыс. Мощ сртыннув ке 
кисхатуӈкв патсӯв - мансвит 
потыр, рыг, мйт ёл-хансуӈкв 
рвыс. 

Ощ Нр

Вль йӣв лӯптаӈ хос(а) Ощ Нр,
Мас йӣв тлыӈ хос(а) Ощ Нр,
Псыг хйтнэ хос(а) Ощ Нр,
Сурты хйтнэ хос(а) Ощ Нёр.

Вль йӣв лӯптаӈ хос(а) Ощ Нр,
Мс йӣв тлыӈ хос(а) Ощ Нр
Тӯиглы ке, та тӯи,
Рквыглы ке, та ркви.

Мн ргумамн юи-плт  Та-
тья щне  Альбина Александров-
на Анямова ргыс. 

Пкве тлнэ пквыӈ ур.
Врт лнэ пщикем(а)
Пкве тлнэ пквыӈ урквта
Та мантлыгллы.

Увщикнум, увщиянум
Сграп суйкныл сӈылтгыт
Пкве тлнэ(га) пквыӈ урквета 
Та мыгтлыглгыт.

Сыс хосыт яныг пйквел(а)
Та пыл манталыглыквет
Увщикнум, увщиянум.

Пкве тлнэ пквыӈ урквета
Та мантлыгллы,
пщикем, пщикем(а)
Та мыгтлыгллы.
Тувыл акв рыг «с гит  

рыг» ам ньгум Татьяна  
Павловна Бахтиярова ргыс.   
Тав с тимыг мтме ст тлыг 
мтыс. 

с гит

Овтнэ(га) виткве(га) ёмас рыг,
с гиквет мщтыр рыг,
с гиквет мщтыр рыг
Тох кос ргантлыклум.

Туре(га) нупыл(а) ощща кӣвыр
Консыгтаӈкв(а) ртми(я),
Трум(а) лвум(а) уляӈ виткве
Пӯмащаквет мнь мгыс аикв,
Нрхатнэ(га)  мнь мгыс 

аикв.
Лвтнэ мгыс сӯпн ат вглав,
Алхатнэ мгыс ктн ат вглав.

ргыт атыменыл юи-плт, 
рущ музыкал пинвсыт ос диск  
щирыл врвсыт. Диск наме 
 «Тресколье» лыс.  Ты ргыт с 
тват ты дискын хансым лгыт. 
рыг св кос хансыглавес, акв 
диск туп врыглавес.

Потрум оигпан ляпат Мария 
Васильевна Тасманова  рыг 
хансуӈкв таӈхгум. рыг лтӈыт 
щирыл: «Трум лвум ёмас хтал, 
стыӈыг ос ксыӈыг лн.» 

Трум лвум ёмас хтал

Трум(а) лвум(а) стыӈ(а) 
хтал,

Пӯмащиг лы мыгтаӈкв(а).
Втыӈ(а) хтал ке мтантыкве,
Транув втантавет(а).

тыр(о) кастум(а) ксыӈ хтал,
Ксэ мгыс мв(а).
Трум(а) лвум(а) ёмас(а)  

хтал,
Ёмасыг(а) юнгащлыклав(а).

Анна АЛГАДЬЕВА

Т.Н. ПеликовМ. Тасманова

МТ МИРЫТ КУЛЬТУРА

«Нй лылы» нампа тина суссылтан фе-
стиваль рӯпататэ ты стыс. Ты тл тав 
хӯрумхуйпловиттыг лыс. Фестиваль 
щпитан мхум яныг хнтлан врмаль стлов 
тлэ твлын кастыл программа хталаныл 
щпитыгласаныл.

Ты тпос хӯрумхуйлов хталт Ханты-
Мансийск ӯст лнэ мхум В. А. Игошев  

дом-музей колн ввиньтлвсыт. Тот Юрий 
Вэлла (Айваседа), потрыт ос стихыт хансум 
рн йка, кстувес. Ты лы-пл хталт тав нам-
хталэ лыс, йка лнув ке, 67 тлэ твлынув. 
Ань тав лупсатэ урыл  «Земля Любви» намаим 
суссылтан врмаль щпитлвес. 

Тина суссылтан врмаляныл та оймыгтас

Та яныг хнт порат 
савалам мхум мк 
мӯй мхмыг фестиваль 
палытт лсыт. влт 
тн мсыт, тувыл ущ 
тинат пслахтан, мирн 
внэ мхум щалтсыт. 
Тинат хт хтал сыс 
суссылтавсыт. Та сыс 
яныгст арыгтем тина 
мир суссыт. Ӯс янытыл 
тина такталан ст кол-
нак рӯпитас. 

лныл ёхталам мӯй 
мхум халт, м янытыл 
мирн внэ н Катрин 
Денёв лыс. Катрин 
Денёв Франция лы 
хн м тинат пслахтан 
нг лы. Тав св ёмас 
кинат пслахтас. Ту-
выл мньлат н Нан-
дара Де Мараис ёхта-
лас. Тав ос Бразилия 
ргыӈ хн мныл тыг 
щирма лӯимн ёхта-

лас. Тв лвыс: «Ам 
нмхотты порат тамле 
ащирмаг лнэ лӯимн 
ялуӈкв атыпыл номсы-
сум. Ат вглын, лаль 
лнэ хталаныл ма-
нырсыр хталыг холы-
тан мтгыт. Таимг- 
сыл тох та мтыс, ам  
ань тыт тӯйт тармыл  
лля-хлгум». 

«Нй лылы» фе-
стиваль пилтан по-
рат округ губернато-
рув Наталья Комарова 
лвыс: «Ам лы-плумт 
янытлан лтыӈ лвум 
мхум с аквта номта-
ныл щирыл номсгум. 
Хуньт лыглам нака-
нув хот-ёрувлаӈкв щар 
ат рвгыт. Мнавн 
яныгплаг лнэ мхум 
саманылн лльт сун- 
суӈкв ри, тн луп-
саныл урыл тот пус-

сын ксалаӈкв рви. 
Тнанылн ань аквпи-
сыг нтуӈкв ри. Акван-
нтхатым, рнэ щи-
рыл мн тланув лаль 
лаквантаӈкв патгыт. 
лупсав кустырнувг 
тах мты. 

А м  а н ь л  в у ӈ к в 
врмгум, мтантыг 
аквта порат, аквты мт 
XIV фестивальт тах 
хнтхатв». 

Губернаторув потыр-
тан мныл стуме юи-
плт «Нй лылы» фести-
вальт нх-патум кина 
пслум хтпат янытлан 
ос мӯйлупсал мӯйлуп-

тан врмаль вылтавес.
Хӯрмит «Бронзовая 

тайга» нампа мӯйлупса 
«По необъяснимой при- 
чине» нампа кинан 
лввес, ты кина Вен-
грият пслым лыс.

Мтанэ «Серебряная 
тайга» нампа мӯйлупса 
«Юный поэт» кинан 
приявес, тав ос Фран-
цият пслувес.

 «Золотая тайга»  
нампа щар мк яныг 
мӯйлупса «Цветы» нам-
па кинан майвес, ты 
кина Италият врвес. 

Александр ВЬЮТКИН 

Та типлаг музей-
колн акван-атхатам 
мхумн Юрий Кыле-
вич вылтыт мнь кина 
суссылтавес. Тав соссаӈ 
мхум пс лупса накыт 
щирыл акваг луӈкве 
воратас, таи руптым 
ос ӯргаллым лыс. Ань 
ты тлат урыл «Вот для 
чего стоило жить»  рн 
йка лвум лтӈанэ мӯй 
мхум  потрыт, ргыт 
щирыл лаль хӯнтлы- 
сыт. Владимир Пше-

рн йка Юрий Вэлла кстувес

н и ч н и ко в , Х а н т ы -
Мансийский техно-
лого-педагогический 
колледжит рӯпитан 
ос рыгсов хаснэ хум, 
Юрий Вэлла стиханэ  
щирыл свсыр рыг  
хансыс. Ань та ргыт 
колледжит ханищтах-
тан гит ос Людмила  
Кипарис тн ты ргы-
саныл. 

Альфия Абрашито-
ва ос Татьяна Огнева, 
«Хтал» нампа соссаӈ 

мхум театрыт рӯпитан 
нг, с ёмас потыр «Этот 
совершенный мир: О 
тебе и обо мне» пӯмщиг 
ловиньтастн. Татьяна 
тот «матушка-нг» мас-
хатас. йка лмт акв 
«матушка» ёт ты потыр 
вылтастэ, тав Волга 
т ӯнттым монастырит 
хт лыс. Татьяна Фо-
миных, аквта театрыт 

рӯпитан н, рыгсов 
тныт сӈквылтас ос 
ётыл нтнэ турсуил  
ханты ос рущ лтӈыл 
ргыт ргыс.

Ты суссылтан вр-
маль мӯй мхумн сака  
мӯстыс, тн пуссын хот-
щгтым лсыт ос ёмас 
посыӈ номтыл юв та  
миныгласыт. 

Тамара МЕРОВА

Товтыл каснэ хтпат кӯщаяныл ёхталас

Мӯй мхмытн суссылтан рнколыӈ м

Мньполь тпос 18 
хталт Ханты-Ман-
сийск ӯс лххал тот-
нэ колт товтыл каснэ 
врмаль вылтахтын 
лы-плт пресс-кон- 
ференция лыс. Хн 
мныл Мирхал биат-
лон союз кӯщае Андерс 
Бессеберг тыг ёхталас. 
Лххал тотнэ мхумн ты 
урыл тав тох потыртас:

- Ань мн товтыл кас-
нэ врмаль акваг лаль 
тотылӯв, йильпи касы-
лыт щпитв. Хткем 
тл минам юи-плт туп 
хт тла щирыл кассӯв. 

Ань китхуйплов нас 
врмаль щирыл кас-
нэ врмаль мины. Ты 
касылыт 2018 тл мус 
минуӈкве тах патгыт. 

Ты  м  т б и а тл о н 
щпитан мгыс мн  
Р о с с и я  б и а т л о н  
Союз кӯщаит ёт по-
тыртахтасӯв. 2020-2021 
тлытт хоты мт каснэ 
врмаль вруӈкве па-
таве, ты урыл 2016 тлт 
мирхал Конгресс мты, 
тот потыртаӈкве патв. 

Ты Конгресс ксыӈ  
тл 6 тпос миннэ юи-
плт врыглаве. Хо-

тьют таӈхи, тав мтт  
биатлон вос мты, тн 
заявка-нпак ктгыт. 
Тувыл свсыр мныл 
атхатан мхум каснэ м 
аквъёт пригыт. Пус-
сын аквъёт онтолов мт 
касыл акваг врыглаве. 
Юи-выл хус тл сыс 
товтыл каснэ мхум кит 
щёс свнувг мтыс.

Ӯсув урыл кӯщай 
хум мощ с потыртас. 
Тав юи-выл щёс 1994 
тлт тыг ёхталас. Та по-
рат туп «Югра» нампа 
ӯщлахтын кол ӯнлыс, 
тав та колт хӯлыс. Тнт 

свыӈплэ мхум пс 
колт лсыт. Ёмас лӈх 
с атим лыс. Ань тыг 
ёхтыс, хот-ощатахтыс, 
такви номсы, аман,  
сль, ты ӯсн ёхтыс. Са-
стум лӈхыт пинвсыт, 
нтнэ колыт ӯнттув-
сыт. Каснэ врмаль 
врыглан мгыс матыр-
ти пуссын лы. Тав 
лвыс, Россия яны-
тыл яныг касылыт ос 
мт свсыр мирхал ме-
роприятият мк тыт 
щпитаӈкве ты ри. 

Николай МЕРОВ

Товтыл каснэ мирхал врмаль лум порат Хан-
ты-Мансийск ӯс янытыл св пӯмащ суссылтан 
мт рӯпитасыт. Акв тамле пӯмащ пс йис порат 
лум ос нох трныл врим мхарыт, яныг мисыт, 
мколыӈ йкат лльнэ м пхат лыс, тот нила 
рнкол тӯщтыглавсыт. 

Мирхал каснэ врмаль лнэ нила хтал сыс 
рнкол пхан св мир ёхталас. Тн нмхотты порат 
рнкол ат вщинтасыт. Таимгсыл рнкол тиврыт 

лыглаӈкв тнанылн сака пӯмщиг лыс. Пс пора 
лупсав мӯй мхмытн Лидия Александровна Аля-
сова потыртас. 

Кон рнколыт ляпат иӈ тит слыӈ сун лльсг. 
Ксащан мхум слыӈсун тармыл акв лкв 
мувылтаӈкв врмысыт. Нила хтал рӯпитаманыл 
сыс тит стыра ляпатем хтпа пӯмщалахтын щи-
рыл тув ёхталасыт. 

Александр ВЬЮТКИН


